
--- դեկտեմբերի  2017 թվականի N ___ -Ն 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Համաձայն «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետի՝ Հայաստանի Հանրապետության կառավարությունը որոշում է.
1. Պետական գնումների վերաբերյալ տեղեկատվությունը ավտոմատ ռեժիմում ռուսերեն և անգլերեն լեզուներով թարգմանության ծրագրային ապահովման համար, Հայաստանի Հանրապետության ֆինանսների նախարարությանը  2017 թվականին հատկացնել 69,600.0 հազ. դրամ՝ Հայաստանի Հանրապետության 2017 թվականի պետական բյուջեով նախա​տես​ված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Համակարգչային ծառայու​թյուններ» հոդվածով): 

2. Հայաստանի Հանրապետության կառավարության 2016 թվականի դեկտեմբերի 29-ի «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին» N 1313-Ն որոշման NN 11 և 12 հավելվածներում կատարել լրացումներ և փոփոխություններ`  համաձայն N N 1, 2  և 3 հավելվածների:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ-ՀԻՄՆԱՎՈՐՈՒՄ

«Հայաստանի Հանրապետության ֆինանսների նախարարությանը  գումար հատկացնելու և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) վերաբերյալ
	1.
	Անհրաժեշտությունը

	
	Նախագծի ընդունումը պայմանավորված է Եվրասիական տնտեսական միության մասին պայմանագրի (այսուհետ՝ ԵԱՏՄ պայմանագիր) 25-րդ արձանագրության 29-րդ կետի 2-րդ ենթակետով նախատեսված տեղեկատվության՝ գնումների պաշտոնական տեղեկագրում ռուսերեն լեզվով հրապարակելու  խնդրի կարգավորման անհրաժեշտությամբ: 

	2.
	Ընթացիկ իրավիճակը և խնդիրները

	
	ԵԱՏՄ պայմանագրի 25-րդ արձանագրության 29-րդ կետի 2-րդ ենթակետի համաձայն` անդամ պետություններն ապահովում են գնումների մասին տեղեկատվության բաց լինելն ու թափանցիկությունը, այդ թվում՝ համացանցային պորտալում գնումների մասին տեղեկատվության, անբարեխիղճ մատակարարների ռեեստրի հրապարակման միջոցով (այդ թվում` ռուսերենով): 

Ներկայումս համացանցային պորտալում՝ www.procurement.am կայքում ռուսերեն լեզվով հրապարակվում են միայն գնումների մասին ՀՀ օրենսդրությունը, մրցույթի, գնանշման հարցման և հրատապության հիմքով պայմանավորված մեկ անձից գնումների կատարման մասին հայտարարությունները, ինչպես նաև գնման գործընթացին մասնակցության իրավունք չունեցող մասնակիցների ցուցակը: Այսինքն գնումների վերաբերյալ տեղեկատվության մի մասը՝ գնման հրավերները, գնահատող հանձնաժողովի արձանագրությունները, պայմանագիր կնքելու և կնքված պայմանագրի մասին հայտարարությունները, գնման ընթացակարգը չկայացած հայտարարելու վերաբերյալ հայտարարությունները, բողոքների վերաբերյալ հայտարարություններն ու կայացված որոշումները ռուսերեն լեզվով նշված ինտերնետային կայքում չեն հրապարակվում: Արդյունքում ԵԱՏՄ մյուս անդամ երկրների կողմից նշվածը որակվում է որպես ԵԱՏՄ պայմանագրի պահանջների խախտում:

Խնդրի լուծման նպատակով ՀՀ ֆինանսների նախարարության կողմից միջոցներ են ձեռնարկվել ավտոմատ եղանակով վերոհիշյալ տեղեկատվության հայերենից ռուսերեն թարգմանությունների ապահովման ուղղությամբ: Մասնավորապես՝ քննարկումներ են վարվել ԵԱՏՄ գործընկերների հետ, որոնք նշել են, որ առկա է թարգմանության ինքնաշխատ ՏՏ ծրագիր: Այդ հիմքով «Գնումների մասին» ՀՀ օրենքի 15-րդ հոդվածի 6-րդ մասի հիման վրա կազմակերպվել է ծառայությունների ձեռքբերման (փաստաթղթերը հայերենից ռուսերեն ինքնաշխատ թարգմանելու ծրագրային ապահովում ձեռք բերելու) բաց մրցույթ, որի արդյունքում հաղթող մասնակցի հետ կնքվել է պայմանագիր` 69 600 000 ՀՀ դրամ արժեքով: 

	3.
	Տվյալ բնագավառում իրականացվող քաղաքականությունը

	
	Տվյալ բնագավառում իրականացվող քաղաքականության փոփոխություն չի նապատեսվում:

	4.
	Կարգավորման նպատակը և բնույթը

	
	Նախագծի ընդունման նպատակն է ապահովել ԵԱՏՄ պայմանագրի պահանջների կատարումը:

	5.
	Նախագծի մշակման գործընթացում ներգրավված ինստիտուտները և ան​ձինք

	
	Որոշ​ման նախագիծը մշակվել է ՀՀ ֆինանսների նախարարության աշխատակազմի կողմից: 

	6.
	Ակնկալվող արդյունքը

	
	Նախագծի ընդունմամբ կապահովվի ԵԱՏՄ պայմանագրով նախատեսված տեղեկատվության՝ www.procurement.am կայքում ռուսերեն լեզվով հրապարակումը:

	7.
	Այլ տեղեկություններ (եթե այդպիսիք առկա են)

	
	---


Տ Ե Ղ Ե Կ Ա Ն Ք  

«Հայաստանի Հանրապետության ֆինանսների նախարարությանը  գումար հատկացնելու և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշ​ման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության ֆինանսների նախարարությանը գումար հատկացնելու և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշ​ման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

Տ Ե Ղ Ե Կ Ա Ն Ք  

«Հայաստանի Հանրապետության ֆինանսների նախարարությանը  գումար հատկացնելու և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության ֆինանսների նախարարությանը գումար հատկացնելու և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ` այլ իրավական ակտերի ընդունման անհրաժեշտություն  չի առաջանում։
